
Interdisciplinary Conference of 

Young Scholars in Social Sciences 
 

 
217 

  

БИОЛОГИЯ ФАНИ РИВОЖИГА ШАРҚ АЛЛОМАЛАРИНИНГ 

ҚЎШГАН ҲИССАСИ 

Турсунова Оқила Жумабоевна 

Ўзбекистон Республикаси, наманган вилояти, Чуст тумани, 26- умумий ўрта таълим 

мактаби география ўқитувчиси 

 
Аннотация: Мақолада Ўрта асрларда биология фани ривожига ҳисса қўшган алломалар, 

уларнинг фан нуқтаи назаридаги фикрлари ҳамда асарларидаги илмий янгиликлар ҳақида 

баён этилган. 

Калит сўзлар: Фан, табиат, инсон,  кдлассик, биология. 

 

XIX асрда тирик ва ўлик табиат ўртасида фундаментал фарқлар аниқлангандан ва ҳаёт 

ҳақидаги тушунчалар шаклангандан сўнг биология фан сифатида шаклланди. Табиат 

ҳақидаги қарашлар қадимги даврлардан бошлаб пайдо бўла бошланган.  Биология 

ривожланиш тарихини рамзий маънода классик биология ва замонавий биологияга ажратиб 

олишимиз мумкин. Классик биологиянинг ривожланиш босқичини XX асргача белгилаб 

ундан то ҳозирги кунгача замонавий биология босқичи деб қарашимиз мумкин.  

Биология термини қадимги юнончадан олинган бўлиб «bios – ҳаёт, logos – таълимот, фан» 

деган маънони билдиради. Ҳаёт тирик мавжудодларни ўрганувчи фан деб биология деб атала 

бошланди. Дастлаб Биология терминини дастлаб бир биридан мустасно 1802 йилда Жан 

Батист Ламарк ва Готфрид Рейнхольд Тревиранус томонидан таклиф қилинди. Лекин тирик 

табиат ҳақидаги билимлар анча олдиндан шакллана бошлаган. 

Ўрта асрга келиб араб ва мусулмон мамлакатларида фан ривожланди. Аҳмад ибн Наср 

Жайхоний (870-912) Ҳиндистон, Марказий Осиё, Хитой ўсимликлари ва ҳайвонот дунёси 

ҳақида қимматли маълумотлар тўпланган. У ўсимлик ва ҳайвонларнинг тарқалиши, 

маҳаллий халқлар фойдаланадиган ўсимлик ва ҳайвонлар, уларнинг табиатдаги аҳамияти 

ҳақида маълумотларни ёзиб қолдирган. Абу Наср Фаробий (873-950) ботаника, зоология, 

одам анатомияси ва табиатшуносликнинг бошқа соҳаларида мушоҳада юритган. У инсон 

организмини яхлит система эканлиги, турли касалликлар озиқланиш тартибининг ўзгариши 

билан боғлиқлигини кўрсатди. Олим инсон даставвал ҳайвонот дунёсидан ажралиб чиққан, 

шу сабабли одамда ҳайвонлардан баъзи ўхшашликлар сақланиб қолган дейди. У табиий 

танланишни, суньий танланишни, эътироф этган.  

Ўрта асрларда табиатшунослик фани ривожига Абу Райҳон Беруний, Абу Али Ибн Сино 

катта хисса қўшган. Беруний (973-1048) Хоразмда туғилиб, таҳсил олган. У араб, юнон, 

сурия, қадимги ҳинд (Санскрит) тилларни билган. Илмнинг турли соҳаларида фаолият 

кўрсатиб, 150 дан ортиқ асарлар ёзган. Берунийнинг таъкидлашича, табиат бешта элемент - 

бўшлиқ, ҳаво, олов, сув ва тупроқдан ҳосил бўлган. Беруний қадимги юнон олими 

Пталомейнинг Ер оламнинг маркази бўлиб, у ҳаракатланмайдиган сайёрадир, деган 

таълимотига танқидий кўз билан қараган ва Ер Қуёш атрофида ҳаракатланса ажаб эмас, у 

юмолоқ шаклда деб таъкидлаган. Беруний поляк астрономи Коперникдан 500 йил аввал 

Қуёш системасининг тўзилиш асосларини тўғри тасаввур қилган. Унинг фикрича, Ер 

юзасида доимо ўзгаришлар бўлиб туради. Сувсиз жойларда аста-сёкин дарёлар, денгизлар 

пайдо бўлади. Улар ҳам ўз навбатида жойларини ўзгартиради. Берунийнинг қайд қилишича, 

ҳайвонлар, ўсимликлар ривожланиши учун шароит чекланган, шу сабабли тирик 

мавжудодлар орасида яшаш учун кураш боради. Бу кураш улар ҳаётининг маҳиятини ташкил 

қилади. Агар атрофдаги табиат ўсимлик ва ҳайвонлар бирор турининг урчишига монелик 

кўрсатмаганда, деб ёзган эди Беруний, бу тур бутун Ер юзасини эгаллаган бўларди. Бироқ 

бундай урчишга бошқа организмлар қаршилик кўрсатади. Улар орасидаги кураш кўпроқ 

мослашган организмларни рўёбга чиқаради. Берунийнинг яшаш учун кураш, табий танланиш 

ҳақидаги фикрларига асосланиб ватандошимиз эволюциянинг ҳаракатлантирувчи омилларни 

инглиз табиатшуноси Чарлиз Дарвиндан 800 йил олдин таъкидлаб ўтганлигини кўрамиз. 

Беруний уқтиришича, табиатда ҳамма нарсалар табиат қонунларига муофиқ яшайди ва 

озиқланади. У тирик табиатнинг тарихий тараққиётини эътироф этмасада, асаларилар 

ўсимликлардан, қуртлар гўштдан, чаёнлар анжирдан пайдо бўлади, деб фараз қилган. Олим 

қайд этишича, Ер юзининг ўзгариши ўсимлик ва ҳайвонларнинг ўзгаришига олиб келади. 

Беруний одамларнинг ранги, қиёфаси, табиати, ахлоқи турлича бўлишига ирсиятнинг эмас, 

балки тупроқ, сув, ҳаво, муҳит шароити сабабчи деб эътироф этади. Беруний фикрича, одам 

ўз ривожланиши билан ҳайвонлардан анчагина узоқлашиб кетган.  

Марказий Осиёнинг машҳур табиатшунос олими Абу Али ибн Сино (980-1037) табиатнинг 

объектив борлигига ишонч ҳосил қилади. Тоғлар, сув таъсирида ёки ернинг кўтарилиши 

натижасида ҳосил бўлади, дейди. Ернинг баъзи жойлари бир вақтлар денгиз бўлган, шунинг 

учун баъзи жойларда сувда яшайдиган ҳайвонларнинг қолдиқлари, масалан, чиғоноқлар 

учрайди. Ибн Сино ўсимликлар ривожланишнинг қуйи босқичида, ҳайвонлар ўрта босқичида, 

одам эса энг юқори босқичида туради. Одам танасининг тўзилишини ўрганиш тақиқланган 

ўрта асрларда Ибн Сино одам анатомияси билан яширинча шуғулланган. Олим кўп илмий 

асарлар ёзган. Улардан бизгача 242 таси етиб келган. Ана шу асарларнинг 23таси тиббиёт 

илмига бағишланган. Олим тиббиёт асосчиларидан бири сифатида катта шуҳрат қозонган. У 

ўрта аср Шарқ тиббиёт билимларининг қомуси бўлган дунёга машҳур беш томдан иборат 

“Тиб қонунлари” муаллифидир. Олимнинг “Тиб қонунлари” асари 500 йил мобайнида 

Европа дорулфунунларида асосий тиббиёт қўлланмаси сифатида ўқитилиб келинди ва 40 

мартадан ортиқ нашр қилинди. Олим одамдаги баъзи касалликлар (чечак, вабо, сил) кўзга 

кўринмас организмлар орқали пайдо бўлади, деб қайд қилади. Бинобарин микроскоп кашф 

қилинмасдан, микробиология фани ҳали шаклланмасдан 600-700 йил олдин Ибн Сино 

юқумли касалликлар сув ва ҳаво орқали тарқалишини эътироф этдади.  

